
UNION 1
ZETAREVE




*Gjendje kritike e marrëdhënieve të punës dhe pasiguri sociale
*Kërkesë për pranim partneriteti, negocim të kontratave të punës  dhe       

  institucionalizim të strukturave sindikale në të gjitha mediat shqiptare.
*Ftesë për bashkim në nismën e re: “Viti i solidaritetit për vetveten” 

Të nderuar kolegë,

E organizojmë sot këtë konferencë për shtyp për tri cështje të rëndësishme që lidhen me jetën dhe realitetin profesional të gazetarëve profesionistë të vendit.

Së pari: “Unioni i Gazetarëve” konstaton se realiteti social dhe të drejtat e gazetarit shqiptar në marrëdhëniet me institucionet mediatike dhe partnerët e tyre socialë punëdhënës, mbeten në gjendje kritike dhe  në pamjen e tyre më mjerane. Informaliteti i këtyre marrëdhënieve mbretëron dhe po e kthen gazetarin shqiptar në shumicën e rasteve, në një individ të pambrojtur social, në një “skllav” të urdhëruar, në një profesionist të përdorur dhe të pambrojtur.

Në realitetin mediatik të vendit, rreth 5000 punonjës të sektorit mediatik, janë të pambrojtur dhe të pasigurt, për shkak të kësaj situate të paprekur nga autoriteti i ligjit dhe mosveprimi i institucioneve që kontrollojnë tregun e punës. Brenda institucioneve mediatike, publike dhe private, nuk ekzistojnë përfaqësime sindikale. 
Kjo është një e drejtë e neglizhuar dhe e mohuar, e cila kompromenton ndërgjegjen tonë  jo solidare, por edhe palët e tjera, sidomos institucionet ligjbërëse dhe ato kontrolluese në vend, përfshi edhe strukturat qendrore sindikale të vendit.

Nëse në vitin 2006 “Unioni i gazetarëve” konstatonte rreth 90 për qind të gazetarëve shqiptarë pa kontrata pune, pa sigurime shoqërore dhe shëndetësore, kjo shifër sot paraqitet e ndryshuar, por sërish në kuota minimale dhe në vlera qesharake.
Nëse “Unioni i Gazetarëve” ka mundur gjatë këtij viti, të realizojë negocimin e disa kontratave kolektive me dy  apo tri institucione mediatike, përsëri duhet thënë se komunikimi partnerial me punëdhënësit e ndryshëm, është ende i pamundur. Sot në 7 media audiovizive dhe në 8 gazeta të përditshme, konstatohet mosrespektim kronik i dhënies së pagave të gazetarëve. Ka pasur reagime dhe ankime të përsëritura gazetarësh, kundër kësaj padrejtësie, por askush nuk ka ndërhyrë për ndëshkimin e pronarëve që manifestojnë dhe përsërisin këto inkorrektesa. Gjatë dy muajve të fundit inkorektesa të tilla janë përsëritur edhe në njerin prej Televizioneve Kombëtare, duke shkaktuar ankesa të kolektivit të gazetarëve të këtij televizioni.
“Unioni i Gazetarëve” shpreh mbështetjen dhe bën apel se do të bashkohet fuqishëm në mbështetje të së drejtës së gazetarëve duke ndërmarrë greva dhe protesta.

Unioni i Gazetarëve” konstaton se kjo gjendje, ky realitet dhe kjo situatë e lënë në të njëjtën gjendje nga qeverisja në qeverisje, përgjatë gjithë tranzicionit postkomunist, është imazhi më i keq dhe sëmundja më e madhe e lirisë së mediave dhe integritetit të gazetarit shqiptar. Kjo situatë, tashmë është bërë e ditur për të gjitha institucionet ndërkombëtare dhe autoritetet e larta të BE-së.

“Unioni i Gazetarëve” në këtë reagim të vetin ka mbështetjen e asosacioneve dhe organizmave të gazetarëve europianë, cka shumë shpejt do të konfirmohet edhe publikisht. 

“Unioni i Gazetarëve”  ju drejtohet:
I bëjmë kërkesë Parlamentit dhe vecanerisht Komisionit Parlamentar për Mediat dhe Informim të auditojnë situatën dhe gjendjen e marrëdhënieve të punës në institucionet mediatike, së pari në mediat tona Publike.
U bëjmë kërkesë pronarëve të mediave që në cilësinë e tyre si partnerë socialë të negociojnë me sindikatën e gazetarëve për nënshkrimin e kontratës kolektive të gazetarit.

U kërkojmë punëdhënësve  në media që konform ligjit për Sindikatat dhe Kodit të Punës të krijojnë kushte për sindikatat e gazetarëve.

I kërkojmë Inspektoriatit Shtetëror të Punës të respektojë detyrimin ligjor dhe të ushtrojë kontrollin verifikues, duke përcjellë edhe penalitetet e parashikuara në legjislacion për rastet e shkeljeve dhe abuzimeve.
“Unioni i Gazetarëve” konstaton se kjo gjendje, ky realitet dhe kjo situatë e lënë në të njëjtën gjendje nga qeverisja në qeverisje, përgjatë gjithë tranzicionit postkomunist, është imazhi më i keq dhe sëmundja më e madhe e lirisë së mediave dhe integritetit të gazetarit shqiptar. Kjo situatë, tashmë është bërë e ditur për të gjitha institucionet ndërkombëtare dhe autoritetet e larta të BE-së.

Unioni i Gazetarëve në këtë reagim të vetin ka mbështetjen e asosacioneve dhe organizmave të gazetarëve europianë, c’ka shumë shpejt do të konfirmohet edhe publikisht. 

Nismë e re e UNIONIT TË GAZETARËVE

“Unioni i Gazetarëve” bën të njohur sot nismën për ta konsideruar vitin që po troket 2008 “Viti i solidaritetit për vetveten”. Kjo është nisma serioze e cila i përfshin gjithë gazetarët shqiptarë dhe që synon që në Shqipëri përfaqësimi i së drejtës së gazetarit të mos delegohet, të mos përdoret, të mos manipulohet, të mos jetë e poseduar nga të tjerë.
Kjo nismë synon:

Pasjen e kontratave të punës në të gjitha institucionet mediatike të vendit. Shembullin së pari për këtë do ta japin mediat publike të vendit.
Për këtë së pari duam të sjellim në vëmendje të Prasidentit të republikës,Parlamentit, Kryeministrit dhe gjithë institucioneve ligjore të vendit si dhe të shoqërisë shqiptare, nevojën emergjente të institucionalizimit të rregullave dhe normave të punës në gazetarinë e vendit. Kjo është një cështje themelore dhe lidhet drejtpërsëdrejti me autoritetin, integritetin dhe besueshmërinë e fjalës dhe imazhit të gazetarit shqiptarë.

Për këtë qëllim dhe për këtë mision të vetëm, “Unioni i gazetarëve” apelon për gjithë komunitetin e gazetarëve, për cdo gazetar profesionist të vendit të jetë pjestar kurajoz i nismës: 
“Bëhu pjestar i solidaritetit për vetveten !”
Sindikata “Unioni i Gazetarëve” të Shqipërisë

